ՀԻՄՆԱՎՈՐՈՒՄ 

Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ լրացումներ և փոփոխություններ  կատարելու  մասին” Հայաստանի Հանրապետության  կառավարության որոշման նախագծի վերաբերյալ
 “Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ լրացումներ և փոփոխություններ կատարելու մասին” Հայաստանի Հանրապետության կառավարության որոշման ընդունման անհրաժեշտությունն պայմանավորված է հետևյալով.

1.  “Առողջապահական համակարգի արդիականացում” թիվ 4267-ԱՄ վարկային ծրագրի շրջանակներում ընթացող “Գորիսի ԲԿ” ՓԲԸ հիմնանորոգման և կից մասնաշենքի կառուցման հետևանքով քանդվել է ընկերության հին մասնաշենքը, որտեղ տեղակայված են եղել հակատուբերկուլոզային բաժանմունքը, տուբերկուլոզի դեմ պայքարի կաբինետը, լաբորատորիան և այլ  ստորաբաժանումներ: Արդյունքում, որոշվել է պոլիկլինիկայում տեղակայել տուբերկուլոզի դեմ պայքարի կաբինետը իր լաբորատորիայով: Միևնույն ժամանակ, նկատի ունենալով ՀՀ կառավարության 23.04.2001թ. “Ռազմավարական դրության ժամանակ գործողությունների ընթացքում զինված ուժերի և այլ զորքերի բուժսպասարկման համար անհրաժեշտ լրացուցիչ մահճակալների ապահովման զորահավաքային առաջադրանքները հաստատելու մասին” թիվ 396-ԿԳ որոշմամբ “Գորիսի ԲԿ” ՓԲԸ համար ամրագրված առաջադրանքը, նպատակահարմար է գտնվել  “Գորիսի ԲԿ” ՓԲԸ պոլիկլինիկայի մեծահասակների մասնաշենքը ՀՀ կառավարությանն առընթեր պետական գույքի կառավարման վարչությանը չհանձնել, այլ օգտագործել բնակչության առողջապահական խնդիրների լուծման նպատակով:
2. ՀՀ Մեղրու տարածաշրջանում առաջարկված փոփոխություններն պայմանավորված են հետևյալով. "Մեղրու բժշկական կենտրոն" փակ բաժնետիրական ընկերության ծառայությունների մեծամասնությունը դեռևս տեղակայված է ընկերության հիվանդանոցային մասնաշենքում, ՀՀ կառավարության որոշմամբ նախատեսված ծառայությունների տեղափոխումն պոլիկլինիկական մասնաշենք իրականացնելու համար պետք է վերանորոգել ընկերության պոլիկլինիկական մասնաշենքն: Հիմք ընդունելով այն հանգամանքը, որ վերջերս որոշում է կայացվել "Մեղրու բժշկական կենտրոն" ՓԲԸ և “Ագարակի հիվանդանոց” ՓԲԸ միաձուլման արդյունում ստեղծված “Մեղրու տարածաշրջանային բժշկական կենտրոն” փակ բաժնետիրական ընկերության համար կառուցել  նոր շենք և բժշկական կենտրոնի բոլոր ծառայությունները տեղափոխել “Մեղրու տարածաշրջանային բժշկական կենտրոն” փակ բաժնետիրական ընկերության նոր շենք, պոլիկլինիկական շենքի վերանորոգումն գտնվել է աննպատակահարմար և որոշվել է “Մեղրու տարածաշրջանային բժշկական կենտրոն” փակ բաժնետիրական ընկերության ծառայությունների տեղակայման համար օգտագործել նաև ընկերության հիվանդանոցային մասնաշենքը:

3.  “Մեղրու տարածաշրջանային բժշկական կենտրոն” փակ բաժնետիրական ընկերության համար նոր շենքի կառուցման համար հիմք են ծառայել հետևյալ հանգամանքները. ՀՀ առողջապահության նախարարության մասնագետների կողմից բազմիցս ուսումնասիրվել են Սյունիքի մարզի Մեղրու տարածաշրջանի  բոլոր առողջապահական հաստատությունների շենքային պայմանները, ներառյալ` Մեղրու հիվանդանոցը, Մեղրու պոլիկլինիկան և Ագարակի հիվանդանոցը: Արդյունքում, առկա բոլոր ենթակառուցվածքներն էլ գնահատվել են անբավարար և որոշվել, որ դրանք, անգամ վերանորոգումից հետո, չեն կարող Մեղրիի և Ագարակի բնակչության համար հավասարապես մատչելի և բարձրորակ բժշկական ծառայությունների մատուցում ապահովել: Ելնելով վերոնշյակից, ՀՀ առողջապահության նախարարության կողմից առաջարկվել է Մեղրիի տարածաշրջանում նոր արդիական բժշկական կենտրոնի կառուցման ծրագիր, որպես օպտիմալացման ծրագրի վերջնական փուլ: Ծրագրի իրականացման արդյունքում տարածաշրջանի բոլոր հիվանդանոցային և պոլիկլինիկական ծառայությունները կկենտրոնացվեն մեկ արդիական, տարածաշրջանի առողջապահական կարիքներին համապատասխան և ամբողջ բնակչության համար հավասարապես մատչելի տեղակայում ունեցող նոր շենքում, իսկ ներկա բոլոր երեք շենքերը կազատվեն բժշկական ծառայություններից և կհանձնվեն ՀՀ կառավարությանն առընթեր պետական գույքի կառավարման վարչությանը:

Այսպիսով, ներկայացված ՀՀ կառավարության որոշման նախագծի նպատակն է արդիականացնել ՀՀ Սյունիքի մարզի առողջապահական համակարգը` էլ ավելի մատչելի և որակյալ դարձնելով առողջապահական ծառայությունները:

